6. ‘N VADER EN SY FAMILIE
Vul mekaar se liefdestenk.

God se plan vir almal van ons is dat die heerlikheid van Sy liefde in en deur ons net sal toeneem:

Pro 4:18  Terwyl die pad van die regverdiges is soos die lig van die môreglans, wat al helderder word tot die volle dag toe, 

Ons het begin by Ps. 133 en ons is weer terug daar.  Dit is slegs na my liefdestenk deur God gevul is en ek begin om my broer en suster in die lig van die evangelie te waardeer en lief te hê wat hierdie eenheid in Ps. 133 kan realiseer.

Psa 133:1-3  ‘n Bedevaartslied. Van Dawid. Kyk, hoe goed en hoe lieflik is dit dat broers ook saamwoon [in eenheid]!  2  Dit is soos die kosbare olie op die hoof, wat afloop op die baard, die baard van Aäron, wat afloop op die soom van sy klere.  3  Dit is soos die dou van Hermon wat neerdaal op die berge van Sion; want daar gebied die HERE die seën, die lewe tot in ewigheid!

Wat is die grootste wonderwerk op aarde?  Nie om iemand fisies uit die dood op te wek nie, maar om ‘n totaal selfsugtige en selfgerigte mens by wedergeboorte te bring en hom dan te transformeer tot hy heeltemal onselfsugtig is en die liefde van Christus daagliks kan demonstreer.  Dit is waarvoor ons moet mik in die kerk!  Daar is baie min sulke mense in ons midde vandag.  1 Kor. 13 liefde is die mikpunt!
Joh 13:5  Daarna het Hy water in ‘n bak gegooi en die voete van die dissipels begin was en afdroog met die doek wat Hy omgehad het.

Joh 13:12-15  Toe Hy dan hulle voete gewas en sy bo-klere geneem het, gaan Hy weer aan tafel en sê vir hulle: Verstaan julle wat Ek aan julle gedoen het?  13  Julle noem My Meester en Here, en julle is reg, want Ek is dit.  14  As Ek dan, die Here en die Meester, julle voete gewas het, is julle ook verplig om mekaar se voete te was.  15  Want Ek het julle ‘n voorbeeld gegee om, net soos Ek aan julle gedoen het, ook so te doen.

Joh 13:34-35  ‘n Nuwe gebod gee Ek julle, dat julle mekaar moet liefhê; soos Ek julle liefgehad het, moet julle ook mekaar liefhê.  35  Hieraan sal almal weet dat julle my dissipels is, as julle liefde onder mekaar het.

Ons moet toeneem in liefde vir mekaar.  ‘n Wedergebore mens het ‘n geweldige kapasiteitt vir liefde en dit moet ontwikkel in Christus.
2Th 1:3  Ons moet God altyd oor julle dank, broeders, soos dit billik is, omdat julle geloof grootliks toeneem en die wederkerige liefde van elkeen van julle almal groter word, 

2Pe 3:18  Maar julle moet toeneem in die genade en kennis van onse Here en Saligmaker, Jesus Christus. Aan Hom kom die heerlikheid toe, nou sowel as in die dag van die ewigheid. Amen. 
Daar is geen perk op die verruiming van hart wat God vir jou in gedagte het nie.  Ons het almal verskillende gawes en nie almal kan preek of lering gee ens. nie, maar almal kan liefhê in Christus en dis die belangrikste van alles!
Daar is geen beperking op liefde nie en geen wet wat sê jy mag nie liefhe nie!
Gal 5:22-23  Maar die vrug van die Gees is liefde, blydskap, vrede, lankmoedigheid, vriendelikheid, goedheid, getrouheid, sagmoedigheid, selfbeheersing.  23  Teen sulke dinge is die wet nie.

Laat die liefde van God toe om jou toekoms te rig.  Laat liefde die omvang van jou bestaan op aarde bepaal en jou toekoms sal net helderder en helderder skyn!
Drie elemente in ‘n Gesonde gemeente:

Gemeenskap 
Act 2:42  En hulle het volhard in die leer van die apostels en in die gemeenskap en in die breking van die brood en in die gebede. 

Dissipelskap
Mat 28:19  Gaan dan heen, maak dissipels van al die nasies, en doop hulle in die Naam van die Vader en die Seun en die Heilige Gees; en leer hulle om alles te onderhou wat Ek julle beveel het.
Liggaambediening

Eph 4:15-16  maar, terwyl ons in liefde die waarheid betrag, in alles sou opgroei in Hom wat die Hoof is, naamlik Christus,  16  uit wie die hele liggaam—goed saamgevoeg en saamverbind deur die ondersteuning wat elke lid gee volgens die werking van elke afsonderlike deel in sy mate—die groei van die liggaam bevorder vir sy eie opbouing in liefde.

1Co 14:26  Hoe staan die saak dan, broeders? Wanneer julle saamkom, dan het elkeen van julle ‘n psalm of ‘n lering of ‘n taal of ‘n openbaring of ‘n uitlegging—laat alles tot stigting geskied.
Tog begin alles by genade, geregtigheid en liefde vir mekaar.  Dit begin by die Vader.

‘n Vader en Sy familie.  ‘n Gemeenskap van volmaakte liefde en onskuld!

As ons net daardie drie elemente aan die gang probeer kry sonder petrol in die tenk (liefdestenk) word dit net ‘n meganiese ding wat ons maar weer arm los na ‘n ruk wanneer die momentum van ons program begin taan.  Die Nuwe Verbond werk van binne af buitentoe, nie andersom nie.
I. In die stroombaan van die liefde

Joh 15:9-14  Soos die Vader My liefgehad het, het Ek julle ook liefgehad. Bly in hierdie liefde van My.  10  As julle my gebooie bewaar, sal julle in my liefde bly, net soos Ek die gebooie van my Vader bewaar en in sy liefde bly.  11  Dit het Ek vir julle gesê, dat my blydskap in julle kan bly en julle blydskap volkome kan word.  12  Dit is my gebod, dat julle mekaar moet liefhê net soos Ek julle liefgehad het.  13  Groter liefde het niemand as dit nie, dat iemand sy lewe vir sy vriende gee.  14  Julle is my vriende as julle alles doen wat Ek julle beveel.

Illustrasie:  Soos om in die “slipstream” van ‘n fietsryer voor jou te bly.  Alles begin by die liefde van die Vader vir Sy Seun en daardie liefde wat vir ons deurgegee word in Christus (genade: volmaakte liefde en geregtigheid: volmaakte onskuld).  Maar nou durf die liefde wat vir ons gegee word nie by ons bly nie.  Dit moet vir mekaar gegee word.  Dit moet uitgedeel word.
Hierdie gemeenskap van liefde moet nooit verwar word met blote natuurlike welwillendheid nie.  Dit is baie meer as dit.  Dit is die bonatuurlike evangelie-liefde van Christus wat deur ons werk wanneer ons liefdestenk vol is van genade en geregtigheid.
II.  Die Praktyk
Hoe moet ek na my broers en susters in die Here kyk:

1. Identiteit en waarde
Hierdie punt is die belangrikste van alles.  Iemand het gesê: ‘’Bloed is dikker as water, maar gees is dikker as bloed.’’  Ons is familie en vorm saam ‘n Ligaam.  Daar is in werklikheid ‘n baie hegte band tussen ons, hegter as natuurlike familie.
Sien die ander persoon in Christus:
2Co 5:16  Ons ken dus van nou af niemand meer na die vlees nie; en al het ons ook Christus na die vlees geken, nou ken ons Hom tóg nie meer so nie.

Sit hulle naam in by gedeeltes soos Efes. 1 ens….’’aanvaarbaar in die Geliefde’’.
Die liefde glo en hoop alles! Ek glo my vrou, man, broers en susters kan in Christus getransformeer word tot lewende briewe van Christus.

2. Vergifnis, verdraagsaamheid en sagmoedigheid

Eph 4:1-3  Ek vermaan julle dan, ek, die gevangene in die Here, om te wandel waardig die roeping waarmee julle geroep is,  2  met alle nederigheid en sagmoedigheid, met lankmoedigheid, terwyl julle mekaar in liefde verdra  3  en ernstig strewe om die eenheid van die Gees te bewaar deur die band van die vrede.

Eph 4:32  Maar wees vriendelik en vol ontferming teenoor mekaar; vergeef mekaar soos God ook in Christus julle vergewe het. 

Die volmaakte liefde en volmaakte onskuld wat jy ontvang het moet jy nou vir jou broer en suster gee.  Dis hoe jy hulle moet sien; in die lig van hierdie evangeliewaarhede.
3. Persoonlikheid, temperament en skeppingsdoel

Neem uniekheid in ag.  Dit kan egter net gebeur as jy begin wegkyk van jouself na Christus.  Dan skielik sien jy eers werklik die ander mense raak.

Vier temperamente
Daar is vier basiese temperamente.  Dit val in die groter kategorieë van ekstrovert en introvert.  Ons temperamente is gewoonlik kombinasies van die onderstaande.
Ekstrovert

Choleries – gedrewe, taakgerigte mense, ‘’the drivers’’
Sanguinies – uitbundige, praterige mense (‘the life of the party’) 
Introvert
Flegmaties – stiller ‘’een tot een’’ mense
Melancholies – analitiese mense
Onthou egter: 

· Jou temperament is nie jou identiteit of jou waarde nie.  Tog help dit om te verstaan dat mense verskillend is en dat ons nie ander moet probeer verander om soos ons temperament te wees nie.
· Ons temperamente moet onder die beheer van die Gees wees.
4. Bybelse kommunikasie

Jas 3:13-18  Wie is wys en verstandig onder julle? Laat hom uit sy goeie lewenswandel sy werke in sagmoedige wysheid toon.  14  Maar as julle bittere afguns en selfsug in julle hart het, moenie roem en lieg teen die waarheid nie.  15  Dít is nie die wysheid wat van bo kom nie, maar is aards, natuurlik, duiwels;  16  want waar afguns en selfsug is, daar is wanorde en allerhande gemene dade.  17  Maar die wysheid van bo is ten eerste rein, dan vredeliewend, vriendelik, geseglik, vol barmhartigheid en goeie vrugte, onpartydig en ongeveins.  18  En die vrug van die geregtigheid word gesaai in vrede vir die wat vrede maak. (OAV)
Jak. 3:13-18  Is daar 'n wyse en verstandige mens onder julle? Dan moet hy dit toon deur sy goeie gedrag en deur dade wat van nederigheid en wysheid getuig. Terwyl daar bittere naywer en selfsug in julle harte is, moet julle nie daarmee spog dat julle wysheid het nie, want dan praat julle nie die waarheid nie. Dié soort wysheid kom nie van Bo nie, maar is aards, sinlik, demonies, want waar daar naywer en selfsug is, kom daar wanorde en allerhande gemene dade. Maar die wysheid wat van Bo kom, is allereers sonder bybedoelings, en verder is dit vredeliewend, inskiklik, bedagsaam, vol medelye en goeie vrugte, onpartydig, opreg. Hierdie wysheid bring jou in die regte verhouding met God, en jy moet dit gebruik om vrede te maak. (NAV)

1Co 2:16  Want wie het die sin van die Here geken, dat hy Hom sou kan onderrig? Maar ons het die sin van Christus.

1Co 2:16  "For who has understood the mind of the Lord so as to instruct him?" But we have the mind of Christ.

Al het wedergebore mense die sin (mind) van Christus, kan jy geen voordeel daaruit trek as jy nie jou hoed (HAT) op het nie:

HAT 
Humble (Nederigheid)
Accountable (Aanspreeklikheid / Toerekenbaar)
Teachable (Leerbaar)
5. Vul mekaar se liefdestenk en spoor aan tot goeie werke
Ons moet lief genoeg hê om uit te vind watter spesifieke soort liefhê hierdie persoon nodig het.  Onthou net, dat hierdie net regtig effektief kan wees vanuit die liefde van Christus in ons.  Anders raak dit ook maar net weer ‘n meganiese, uiterlike of selfs vleeslike ding.  Soos ons gisteraand gesien het: Liefde is nie om mekaar se vlees te pamperlang en gevolglik die ander net nog meer selfsugtig en selfgerig te maak nie.  Liefde is om die hart van God so oor te dra aan mekaar dat ons gestimuleer word om weg te kyk van onsself en vanuit Christus te begin leef.
Tog beteken dit ook dat ons vir mekaar omgee in die klein dingetjies en ‘n ‘’innige tederheid” (Fil. 2:1) vir mekaar ontwikkel.  Die volgende liefdestale is veral van toepassing in ‘n huwelik, maar dit is ook ‘n goeie algemene benadering om sensitiwiteit vir mense se innerlike behoeftes te ontwikkel.
Die vyf liefdestale (Gary Chapman)
Kwaliteit tyd
Geskenke

Dade wat wys jy gee om

Woorde van bemoediging
Fisiese Aanraking (drukkies, ens.)
6. Die Mekaar Tekste

Die “mekaar tekste” is bedoel om die hele geestelike klimaat in ‘n gemeente te bepaal.

Ons moet mekaar vurig liefhê.

1Pe 1:22  As julle in gehoorsaamheid aan die waarheid julle siele deur die Gees tot ongeveinsde broederliefde gereinig het, moet julle mekaar vurig liefhê uit ‘n rein hart; 

Watter ‘’waarheid” praat Petrus hier van?  Die waarheid van die evangelie: genade, geregtigheid en identiteit in Christus.  Hierdie evangeliewaarhede reinig ons siele deur die Gees TOT ongeveinsde broederliefde.

1Pe 4:8  Maar bo alles moet julle mekaar vurig liefhê, want die liefde sal ‘n menigte sondes bedek. 

Rom. 12:5  so is ons almal saam een liggaam in Christus en elkeen afsonderlik lede van mekaar.

Rom 12:10  wees hartlik teenoor mekaar met broederlike liefde; die een moet die ander voorgaan in eerbetoning;
Rom 12:16  wees eensgesind onder mekaar; moenie na hoë dinge streef nie, maar voeg julle by die nederige; moenie eiewys wees nie;
Rom 14:13  Laat ons dan mekaar nie meer oordeel nie, maar besluit dít liewer, om nie die broeder 'n hindernis of struikelblok in die weg te lê nie.
Rom 15:7  Neem daarom mekaar aan, soos Christus ons ook aangeneem het, tot heerlikheid van God.
Rom 15:14  Maar ek self ook, my broeders, is oortuig aangaande julle, dat julle self ook vol van goedheid is, vervuld met alle kennis, in staat om ook mekaar te vermaan.
1Co 12:25  sodat daar geen verdeeldheid in die liggaam mag wees nie, maar dat die lede gelyke sorg vir mekaar mag dra.
Gal 5:13  Want julle is tot vryheid geroep, broeders; gebruik net nie julle vryheid as 'n aanleiding vir die vlees nie, maar dien mekaar deur die liefde.
Gal 5:26  Laat ons nie word soekers van ydele eer wat mekaar uittart en mekaar beny nie.
Gal 6:2  Dra mekaar se laste en vervul so die wet van Christus.
Eph 4:2  met alle nederigheid en sagmoedigheid, met lankmoedigheid, terwyl julle mekaar in liefde verdra
Eph 4:32  Maar wees vriendelik en vol ontferming teenoor mekaar; vergeef mekaar soos God ook in Christus julle vergewe het.

Eph 5:21  en aan mekaar onderdanig is in die vrees van God.

Col 3:13  Verdra mekaar en vergewe mekaar as die een teen die ander 'n klag het; soos Christus julle vergeef het, so moet julle ook doen.

Col 3:16  Laat die woord van Christus ryklik in julle woon in alle wysheid. Leer en vermaan mekaar met psalms en lofsange en geestelike liedere, en sing in julle hart met dankbaarheid tot eer van die Here.

1Th 3:12  en mag die Here julle ryk en oorvloedig maak in liefde vir mekaar en vir almal, soos ons ook teenoor julle is,

1Th 4:9  Oor die broederliefde het julle nie nodig dat ons julle skrywe nie, want julle is self deur God geleer om mekaar lief te hê;

1Th 5:11  Daarom, bemoedig mekaar en bou die een die ander op, soos julle ook doen.

1Th 5:15  Sorg dat niemand 'n ander kwaad vir kwaad vergeld nie; maar jaag altyd ná wat goed is, teenoor mekaar sowel as teenoor almal.

Heb 10:24  en laat ons op mekaar ag gee om tot liefde en goeie werke aan te spoor;

Jam 4:11  Broeders, moenie van mekaar kwaad spreek nie. Dié wat kwaad spreek van sy broeder en sy broeder oordeel, spreek kwaad van die wet en oordeel die wet; en as jy die wet oordeel, is jy nie 'n dader van die wet nie, maar 'n regter.

Jam 5:9  Moenie teen mekaar sug nie, broeders, sodat julle nie veroordeel word nie. Kyk, die Regter staan voor die deur.

Jam 5:16  Bely mekaar julle misdade en bid vir mekaar, sodat julle gesond kan word. Die vurige gebed van 'n regverdige het groot krag.

1Jo 3:11  Want dit is die boodskap wat julle van die begin af gehoor het, dat ons mekaar moet liefhê;

